Конкурс знаўцаў роднага краю
Мэта: актывізаваць веды вучняў, развіваць інтэлект і пазнавальную цікавасць, развіваць жаданне спаборнічаць у ведах, фарміраваць навыкі супрацоўніцтва; выхоўваць любоў і павагі да роднага краю.

Ход конкурсу

I Аб’яўленне тэмы конкурсу

Чытаем на дошцы прыказкі: “На навуцы свет стаіць”, “Веды насіць няцяжка” і абмяркоўваем іх. Сёння аб’яўляецца спаборніцтва. Кожны з вас паспрабуе свае сілы і пакажа свае веды пра родны край. Яго мы і аб’явім знаўцам роднага краю.
II Уступная гутарка

Антычныя  аўтары сцвярджаюць, што Юлій Цэзар мог рабіць 5 спраў адначасова. Пра Напалеона казалі, што ён быў здольны на 7 спраў. Цяпер гэтага не праверыш. Хоць дакладна вядома, што Банапарт дыктаваў 4 сакратарам адначасова розныя па зместу дакументы. А вось іншы яго суайчыннік, псіхолаг Палан, умеў чытаць услых 1 верш, а ў гэты час сачыняў і пісаў другі. Затым расказваючы яго, перамнажаў пяцізначныя лікі.
Гэта былі людзі – таленты, людзі – геніі. Але я думаю, без працы над сабой, без узбагачэння сябе ведамі, яны не дасягнулі б такой вышыні ў розуме.

Веды – вялікая сіла. Веды ў школе даюцца для таго, каб ты ўмеў адшукваць , здабываць новыя веды. В. А. Сухамлінскі пісаў: “Дні без думак, без чытання – напрасна пражытыя дні. Асцерагайся ў юныя гады пустэчы душы, лёгкасці ў думках, пустых прыгод і гульняў”.

Незамянімай крыніцай ведаў і невычэрпнай крыніцай твайго духоўнага багацця з’яўляецца кніга. Чытанне – гэта праца, праца – гэта думка.
Цяпер высветлім, у каго думка працуе і багата на веды пра родны край.
III Беларусь у далёкім прошлым
За правільны адказ вучань атрымлівае 2 балы, за няпоўны адказ – 1 бал.

Усе народы свету маюць розныя імёны. У адным выпадку іх давалі землям і дзяржавам, дзе жылі самі людзі: французы – Францыя, англічане – Англія, балгары – Балгарыя, чэхі – Чэхія.

· Як з’явілася назва Беларусь? ( Імя нам далі шашы суседзи. Яны прыязджалі да нас і бачылі белы колер адзення нашага народа, светлыя валасы. А магчыма Белай Руссю назвалі нашы землі таму, што яны былі вольныя, свабодныя ад татара-мангольскай няволі. Белы колер – колер свабоды духу, незалежнасці, высокіх хрысціянскіх памкненняў.)
· Назавіце першага першадрукара.

· Назавіце імёны славутых людзей Беларусі.

· Самы старажытны горад.

· Якія яшчэ старажытныя гарады вы ведаеце?

· Як раней называўся Мінск?

· У якім годзе ўпершыню ўпамінаецца Дзятлава?

· Якімі рамёствами займаліся людзі ў даўнія часы?

· Якія святы адзначаюць беларусы восенню? Летам?
IV Беларусь сучасная
Цяпер будзем гуляць у крузе. Будзем па чарзе называць гарады, рэкі, жывёл роднага краю, расліны, карысныя выкапні. Хто адкажа правільна, атрымае фішку. Хто збярэ найбольш фішак, той і будзе пераможцам.

Называем гарады Беларусі. Называем рэкі, карысныя выкапні. 

· З якімі краінамі мяжуе Беларусь? (Украіна, Літва, Латвія, Расія, Польша)

· Якая жывёла самая вялікая ў Беларусі?

· Адгадайце жывёлу. Сустракаецца яна ў лясах, дзе ёсць лясныя гушчары. Але ўбачыць яе не так проста. Гэта асцярожныя звяры. Кормяцца ноччу жалудамі, падземнымі часткам раслін. Калі знойдуць – з’ядуць птушанят, яйкі птушак. Днём ляжаць у глухім кутку лесу. Калі наступаюць халады – збіраюцца ў статкі. (дзікі)
· Якія жывёлы будуюць “метро”?

· Якую жывёлу называюць вадзяным трусам? (выдру)

· Якую птушку хлебаробы называюць кошкай? (саву)

· Якая парода сабак самая лепшая ў свеце? (руская псовая, барзая)

· Якія самыя высокія расліны растуць у нас?

· Называем лекавыя расліны.

Гульня “Адкажы моўчкі”

Настаўнік называе расліны, а дзеці паказваюць рукамі месца, дзе растуць яны: 

лясныя – рукі ўгору, лугавыя – рукі ў стораны, водныя – рукой паказваем хвалю.

 Рагоз (в.), бяроза (л.), метлюжок (луг), трыснёг (в.), дуб, стрэлкаліст (луг або в.), арэшнік, рамонак (луг), васілёк лугавы, чарот (в.), кісліца (л.), канюшына (луг), маліна (л.), гарлачык (в.), вольха (В.), мышыны гарошак (луг).
V Падвядзенне вынікаў
Лічым фішкі і атрыманыя балы. Вызначаем пераможцу. Калі пераможцаў некалькі, гуляем у гульню “Ці верыш ты?”
VI Гульня “Ці верыш ты?”
1. Ці верыш ты, што лістоўніца – лістовае дрэва?  (Не, хваёвае, бо ў яе хваінкі)

2. Ці верыш ты, што баравік чэмпіён па ўтрыманню вітамінаў? (Не, рыжык)

3. Ці ёсць расліна мядзвежая цыбуля?      ? мусіць, гусиная цыбуля.
4. Ці верыш ты, што ў Беларусі 18 видащ сощ? (так)

5. Ці верыш ты, што самыя старажытныя свойскія жывёлы кот і алень? (Не, сабака і алень)

6. Ці верыш ты, што самая пражэрлівая птушка – зязюля? (так)
VII Узнагароджанне пераможцы. (Дыплом)
